
 

 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ  
ᓴᖅᑭᑕᐅᑲᐅᑎᒋᔭᕆᐊᓕᒃ 

ᑲᓇᑕᒥ ᓄᓇᓕᖕᓂ ᐃᒡᓗᕐᔪᐊᑦ ᑮᓇᐅᔭᖏᓐᓂ ᐊᖏᖃᑎᒌᒍᑎ 

ᓄᑖᙳᕆᐊᖅᑕᐅᔪᖅ ᓄᓇᕗᒻᒧᑦ 

ᐃᖃᓗᐃᑦ, ᓄᓇᕗᑦ (ᐊᒐᓯ 8, 2024) – ᒥᓂᔅᑕ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ 

ᑕᐃᕕᑦ ᔪᐊᓇᓯ ᖁᕕᐊᓱᒃᐳᖅ ᑐᓴᖅᑎᑦᑎᔪᓐᓇᕐᒪᑦ ᓄᓇᕗᑦ ᒐᕙᒪᒃᑯᑦ ᐊᒻᒪ ᑲᓇᑕᒥ ᒐᕙᒪᒃᑯᑦ 

ᐊᑎᓕᐅᓚᐅᕐᒪᑕ ᓄᑖᙳᕆᐊᖅᓯᒪᔪᒥᒃ ᐊᖏᖃᑎᒌᒍᑎᒥᒃ ᑲᓇᑕᒥ ᓄᓇᓕᖕᓂ−ᐃᒡᓗᕐᔪᐊᑦ 

ᑮᓇᐅᔭᖏᓐᓂ (CCBF). 

"ᑖᓐᓇ ᐊᖏᖃᑎᒌᒍᑎ ᓴᖅᑭᑎᑦᑎᕗᖅ ᐋᖅᑭᒃᓯᒪᑦᑎᐊᖅᑐᓂᒃ ᐊᓯᔾᔨᒋᐊᒐᒃᓴᓂᒡᓗ ᑮᓇᐅᔭᓂᑦ 

ᐃᑲᔪᖅᑐᐃᔾᔪᑕᐅᓂᐊᖅᑐᓂᒃ ᓄᓇᕗᒻᒥᐅᑦ ᐃᓅᓯᖃᑦᑎᐊᖁᓪᓗᒋᑦ ᐱᕙᓪᓕᐊᑎᑦᑎᓗᑎᒃ ᓄᓇᓕᖕᓂ 

ᐊᐅᓚᑕᐅᔪᓂᑦ ᐱᒻᒪᕆᐅᔪᓂᒃ ᒪᑭᒪᔾᔪᑎᑦ ᐱᓕᕆᐊᒃᓴᖏᓐᓂᑦ," ᒥᓂᔅᑕ ᔪᐊᓇᓯ ᐅᖃᖅᖢᓂ. "ᑖᓐᓇ 

ᐃᑲᔪᖅᑐᐃᔾᔪᑎ ᓇᓗᓇᐃᖅᓯᖕᒪᑦ ᐱᓕᕆᖃᑎᒌᖕᓂᖅ ᐱᒻᒪᕆᐅᓂᖓᓂᒃ, ᓴᖅᑭᔮᕐᓗᓂ ᐊᒻᒪ 

ᑐᓴᐅᒪᑦᑎᐊᕐᓗᑎᒃ ᐃᓱᒪᓕᐅᕈᑕᐅᔪᓂᒃ ᐊᑭᑐᔪᓄᑦ ᑮᓇᐅᔭᓕᐅᕈᑎᒃᓴᓂᑦ. 

 

ᑲᓇᑕᒥ ᓄᓇᓕᖕᓂ ᐃᒡᓗᕐᔪᐊᑦ ᑮᓇᐅᔭᖏ  ᐃᑲᔪᖅᑐᐃᓯᒪᔪᑦ ᐊᖏᔫᑎᓂᑦ ᒪᑭᒪᔾᔪᑎᒃᓴᑦ 

ᐱᓕᕆᐊᖏᓐᓂᑦ ᓄᓇᕗᒻᒥ, ᐅᑯᓂᖓᓗ ᐃᒡᓗᓕᖕᒥ ᐃᒥᖅᑕᕐᕕᒃ ᐊᖏᒡᓕᒋᐊᖅᑕᐅᓪᓗᓂ 

ᐃᒪᖃᕐᕕᐊ ᐱᐅᓯᒋᐊᖅᑕᐅᓪᓗᓂ ᐊᖑᒻᒪᑎᓕᕐᓗᑎᒡᓗ ᐅᓄᖅᓯᕙᓪᓕᐊᔪᑦ ᐱᔭᕆᐊᓕᖏᓐᓂᒃ, 

ᑭᓈᓗᖃᕐᕕᒃ ᓄᑖᙳᕆᐊᖅᑕᐅᓪᓗᓂ ᐊᒃᑕᕐᕕᖓᓗ ᐃᖃᓗᒃᑑᑦᑎᐊᒥ ᓴᓗᒪᑦᑎᐊᖁᓪᓗᒍ 

ᐊᑦᑕᕐᓇᙱᓪᓗᓂᓗ, ᐃᓚᒋᐊᖅᑕᐅᓪᓗᓂ ᓄᑖᖅ ᐊᒃᑕᕐᕕᒃ ᐊᖏᔪᓄᑦ ᓴᕕᕋᔭᒃᑯᕕᒃ ᐊᕐᕕᐊᓂ 

ᐃᓂᖃᑦᑎᐊᖁᓪᓗᒋᑦ ᐊᕙᑎᖓᓗ ᐊᒃᑐᖅᑕᐅᓗᐊᙱᓪᓗᓂ. 

ᐃᓚᖏᑦ ᑲᓇᑕᒥ ᓄᓇᓕᖕᓂᑦ ᐱᕈᖅᓴᐃᔩᑦ ᑮᓇᐅᔭᖁᑎᖏᓐᓂᑦ ᐱᓕᕆᐊᒃᓴᑦ ᐱᓕᕆᐊᕆᔭᐅᔪᑦ 

ᐃᑲᔪᖅᓱᐃᔾᔪᑕᐅᓪᓗᑎᒃ ᐱᙳᐊᖅᑐᓕᕆᓂᕐᒥᒃ ᓄᓇᓕᖕᓂ ᐃᓚᖃᖅᑐᑦ ᐃᑳᕐᕕᓕᐅᖅᑕᐅᓂᖓᓂᒃ 

ᓴᓪᓕᕐᒥᑦ, ᐱᐅᓯᒋᐊᖅᑎᑦᑎᓂᕐᒧᑦ ᐅᐸᒃᑕᐅᒐᔪᒃᑐᓂᑦ ᐱᙳᐊᕐᕕᒋᔭᐅᕙᒃᑐᓂ ᑭᐱᙳᐃᔭᕐᕕᖕᓂ, 

ᐃᓕᐅᖅᑲᖅᑕᐅᓂᖓ ᓯᓚᒥ ᐊᖅᓴᕐᕕᐅᑉ ᓄᓇᓕᖕᓂ ᓯᐊᕐᕆᔮᕐᕕᖕᒥ ᓇᐅᔮᓂ, 

ᐊᑐᖅᑕᐅᒃᑲᓐᓂᕈᓐᓇᖁᓪᓗᒍ ᐊᕐᕌᒍᓕᒫᒥᑦ ᒪᒃᑯᒃᑐᓄᑦ ᓄᑕᖅᑲᓄᓪᓗ, ᓄᑖᙳᕆᐊᖅᑕᐅᓂᖓᓗ 

ᐊᑐᖅᑕᐅᕙᒌᖅᑑᑉ ᐱᙳᐊᕐᕕᒋᔭᐅᔫᑉ ᖃᐅᓱᐃᑦᑐᒥᑦ, ᐊᖏᒡᓕᒋᐊᖅᑎᑦᑎᔾᔪᑕᐅᓗᑎᒃ 

ᑭᐱᙳᐃᔭᕐᓂᕐᒧᑦ ᐱᓕᕆᐊᒃᓴᓂ ᓄᓇᓕᖕᒥᐅᓄᑦ.  

ᓄᓇᕗᑦ ᒐᕙᒪᒃᑯᑦ ᐱᓕᕆᓯᒪᓕᖅᑐᑦ ᐃᓚᐅᑎᑦᑎᓂᖅᓴᐅᓕᖁᓪᓗᒋᑦ ᓄᓇᓕᖕᓂ ᐊᒻᒪ ᓄᓇᕗᒻᒥ 

ᕼᐋᒻᒪᓚᐃᑦ ᑲᑐᔾᔨᖃᑎᒌᓂᑦ, ᓄᓇᕗᒻᒥ ᒐᕙᒪᒃᑯᓐᓂᙶᙱᑦᑐᑦ ᑲᑐᔾᔨᖃᑎᒌᑦ, ᑲᑎᖅᓱᐃᓗᑎᒃ 



 
 
 
 

ᐱᕙᓪᓕᐊᔪᑦ ᓴᖅᑭᖅᑕᐅᔪᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca.  
Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᐅᖃᐅᓯᐅᔪᓂᒃ ᑲᓇᑕᒥ ᓄᓇᓕᖕᓂ ᐃᒡᓗᕐᔪᐊᑦ ᑮᓇᐅᔭᖏᑦ ᑐᓂᐅᖅᑲᐅᑕᐅᓂᖏᓐᓂᑦ 

ᐊᔾᔨᒌᓕᖅᑎᑦᑎᕚᓪᓕᕐᓗᑎᒃ ᑕᑯᒃᓴᐅᓗᑎᒡᓗ ᐃᓱᒪᓕᐅᕈᑕᐅᔪᑦ. 

ᐱᓕᕆᕝᕕᖓ ᓂᕆᐅᒃᐳᑦ Hᐋᒻᒪᓚᒃᑯᓐᓂ ᐱᓕᕆᖃᑎᖃᕐᓂᐊᕐᓂᖏᓐᓂᒃ ᐊᑲᐅᓛᒥᒃ 

ᐊᑐᖅᑕᐅᖁᓪᓗᒋᑦ ᑖᒃᑯᐊ ᑮᓇᐅᔭᑦ ᐃᑲᔪᖅᑐᐃᔾᔪᑎᑦ ᐃᑲᔫᑕᐅᑦᑎᐊᕐᓗᑎᒡᓗ ᓄᓇᕗᒻᒥᐅᓄᑦ. 

### 

 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

 

ᕼᐊᑐ ᒍᕌᓐᑦ 

ᐊᑐᐊᒐᓕᕆᓂᕐᒧᑦ ᓇᓗᓇᐃᔭᐃᔨ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ 

867-975-5465 

CGSComms@gov.nu.ca 

mailto:CGSComms@gov.nu.ca

